
2015 թվականի  N       -Ն         
       
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 27-Ի N 568-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ
 ԼՐԱՑՈՒՄՆԵՐ ԿԱՏԱՐԵԼՈՒ  ԵՎ 2016 ԹՎԱԿԱՆԻ ԸՆԹԱՑՔՈՒՄ ՍԱՀՄԱՆԱՄԵՐՁ ՀԱՄԱՅՔՆԵՐԻ ԲՆԱԿԻՉՆԵՐԻ ՀԱՄԱՐ ԱՆՀՐԱԺԵՇՏ ՎԵՐԱՐՏԱԴՐՈՂԱԿԱՆՈՒԹՅԱՆ ՕԺԱՆԴԱԿ ՏԵԽՆՈԼՈԳԻԱՆԵՐԻ ԿԻՐԱՌՄԱՄԲ  ԲԺՇԿԱԿԱՆ ՕԳՆՈՒԹՅՈՒՆԸ և ՍՊԱՍԱՐԿՈՒՄԸ ՊԵՏՈՒԹՅԱՆ ԿՈՂԻՑ ԵՐԱՇԽԱՎՈՐՎԱԾ ԿԱՐԳՈՎ ԻՐԱԿԱՆԱՑՆԵԼՈՒ ՄԱՍԻՆ

      Հայաuտանի Հանրապետության կառավարությունը որոշում է.

1.Հայաստանի Հանրապետության կառավարության 2015 թվականի մայիսի 27-ի «Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու  մասին»  N 568-Ն (այսուհետ` Որոշում) մեջ կատարել հետևյալ փոփոխությունները և լրացումները.
1) որոշման հավելվածի 3-րդ կետը լրացնել հետևյալ բովանդակությամբ 4-րդ ենթակետով. 
«4) արհեստական (արտամարմնական/փորձանոթային) բեղմնավորում ամուսնու կամ դոնորական սերմով և սաղմի ներպատվաստում»,
2) որոշման հավելվածի 7-րդ կետում չեն ներառում արտամարմնային բեղմնավորումն ու բառերը փոխարինել չի ներառում բառերով,
3)որոշման հավելվածի 9-րդ կետը շարադրել նոր խմբագրությամբ.
9. Պետության կողմից երաշխավորված անվճար պայմաններով վերարտադրողականության օժանդակ տեխնոլոգիաներից օգտվելու իրավունք ունեն`
1) անապահովության գնահատման համակարգում ընդգրկված 30.00 և ավելի բարձր անապահովության միավոր ունեցող նպաստառու կանայք և նրանց ամուսինները` սույն հավելվածի 3-րդ կետի 1-ից  3-րդ ենթակետերով նախատեսված ծավալներից,
2) սահմանամերձ համայնքում բնակվող երեխա չունեցող կանայք և նրանց ամուսինները սույն հավելվածի 3-րդ կետի 4-րդ ենթակետով  նախատեսված ծավալից,,
4) որոշման հավելվածի 14-րդ կետում պատճենները բառից հետո լրացնել , իսկ սահմանամերձ  համայնքի բնակիչների դեպքում` փաստաթուղթ տվյալ սահմանամերձ համայնքում մշտապես բնակվելու վերաբերյալ,
5) որոշմամբ սահմանված վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ուղեգրի ձևը լրացնել հետևյալ բովանդակությամբ 4-րդ ենթակետով. 
4)արհեստական (արտամարմնական/փորձանոթային) բեղմնավորում ամուսնու կամ դոնորական սերմով և սաղմի ներպատվաստում»:
2.Թույլատրել Հայաստանի Հանրապետության առողջապահության նախարարությանը 2015 թվականին  պետության կողմից երաշխավորված անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ծառայությունների մատուցման պայմանագրեր կնքած  Վերարտադրողական առողջության, պերինատալոգիայի, մանկաբարձության և գինեկոլոգիայի ինստիտուտ, Մոր և մանկան առողջության պահպանման գիտահետազոտական կենտրոն, Շենգավիթ բժշկական կենտրոն  փակ բաժնետիրական ընկերությունների հետ կնքած պայմանագրերի ժամկետը երկարաձգել մինչև 2016 թվականի դեկտեմբերի 25-ը:
3. Հայաստանի Հանրապետության 2015 թվականի պետական բյուջեի «Առողջապահություն» բաժնի Անպտուղ զույգերի վերարտադրողական օժանդակ տեխնոլոգիաների կիրառմամբ բժշկական օգնության ծառայություններ ծրագրով նախատեսված միջոցների 50 միլիոն  դրամ մնացորդը կանխավճարի սկզբունքով փոխանցել 2015 թվականի պետության կողմից երաշխավորված անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ծառայությունների մատուցման պայմանագրեր կնքած  Վերարտադրողական առողջության, պերինատալոգիայի, մանկաբարձության և գինեկոլոգիայի ինստիտուտ, Մոր և մանկան առողջության պահպանման գիտահետազոտական կենտրոն, Շենգավիթ բժշկական կենտրոն    փակ բաժնետիրական ընկերություններին` 2016 թվականի ընթացքում սահմանամերձ համայնքների թվով 35 ամուսնական զույգերի համար Հայաստանի Հանրապետության կառավարության 2015 թվականի մայիսի 27-ի N 568-Ն որոշման համաձայն արհեստական (արտամարմնական/փորձանոթային) բեղմնավորում ամուսնու կամ դոնորական սերմով և սաղմի ներպատվաստում վերարտադրողականության օժանդակ տեխնոլոգիաների կիրառման նպատակով:
4. Հայաստանի Հանրապետության ֆինանսների նախարարին` ապահովել սույն որոշումից բխող անհրաժեշտ միջոցառումների իրականացումը:
5. Հայաստանի Հանրապետության առողջապահության նախարարին` սույն որոշումն ուժի մեջ մտնելուց հետո հնգօրյա ժամկետում հաստատել 2016 թվականի ընթացքում սահմանամերձ համայնքների թվով 35 ամուսնական զույգերի վերաբերյալ ցանկը, որոնց սույն որոշման 3-րդ կետին համապատասխան կտրամադրվի արհեստական (արտամարմնական/փորձանոթային) բեղմնավորում ամուսնու կամ դոնորական սերմով և սաղմի ներպատվաստում վերարտադրողականության օժանդակ տեխնոլոգիաների կիրառմամբ բժշկական օգնություն և սպասարկում:
6.Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

